
Su sàmbene no est abba 

Su sàmbene no est abba, 

s’abba no est sàmbene, 

su sàmbene est che-i s’abba. 

 

Su sàmbene no est abba 

est unu dìtzu chi in bidda 

sèmper nos ammentàn mànnos e minòres 

pro nàrrer chi totu àmus 

su matèssi sàmbene de sos matzòres 

da-e sos càles ènnitos ne sèmus. 

 

Su sàmbene bìteru e durche, vorte e lèpiu est 

in sa carèna de sa tzente cùrret  

e mantènet in bita  

de issa s’istòria antìca.  

 

Sambène meu 

ruju che bràja de ocu 

cùrres in sas vènas 

chin fòrtzas antìcas. 

 

 

 

 



Vàtus ammèntos 

de lòcos e de vita 

lìgas sos còros  

a sa terra amàta. 

 

Ma su meràculu mànnu chi s’omine cùmpret 

est chi isse matèssi donàre e mantènner in bìta pòtet 

solu chin d’unu guttìu de sàmbene mìtzas 

de pessònes bisòntzosas. 

 

Sa tzènte chi custa vita dat a s’àteru 

at unu potère mannu 

chi Deus l’at donàtu. 

 

Semper prechèmas 

chi pessònes che-i cùstas 

mèta b’innàpemas 

in sas viddas nostras. 

 

Su meràculu prus mannu 

est chi s’òmine chi su sàmbene dat 

chene patimèntu perùnu 

sa vita a sos àteros dònat. 


